
 

 

Известување за концентрација со која КОНЕ ОУИ, Хелсинки, Финска ќе стекнe 

контрола над Вертикал Топко II С.А., Скопје, Луксембург 

 (предмет бр. 08-152/2026) 

 

 

Согласно член 15 од Законот за заштита на конкуренцијата („Службен весник на Република 

Македонија“ бр.145/10, 136/11, 41/14, 53/16, 83/18 и „Службен весник на Република Северна 

Македонија“ бр. 208/24 и 16/25), на ден 21.10.2026 година, до Комисијата за заштита на 

конкуренцијата е доствено известување за концентрација со која КОНЕ ОУИ (KONE OYJ), 

со регистрирано седиште на Картанонтие 1, 00330 Хелсинки, Финска има намера да стекне 

самостојна контрола над бизнисот со лифтови и ескалатори на ТК Елеватор Топко ГмбХ, 

со главно седиште на Е-Плус-Штрасе 1, 40472 Дизелдорф, Германија, при што директното 

целно друштво во Предложената трансакција е Вертикал Топко II С.А. (Vertical Topco II 

S.A.), акционерско друштво со регистрирано седиште на адреса 4 Руе Алберт Боршет, 1246, 

Луксембург. 

Учесници во концентрацијата и нивни деловни активности: 

КОНЕ ОУИ е мултинационална инженерска компанија од Финска, специјализирана за 

лифтови, ескалатори и автоматски врати за објекти. Основана во 1910 година и со седиште 

во Хелсинки, КОНЕ ОУИ работи на глобално ниво и вработува повеќе од 60.000 лица во 70 

земји.  

КОНЕ ОУИ котира на официјалната берза на Nasdaq Хелсинки. 

 

КОНЕ ОУИ работи во Република Северна Македонија преку своето зависно друштво КОНЕ 

МАКЕДОНИЈА ДООЕЛ Скопје, со регистрирано седиште на адреса Филип Втори 

Македонски бр. 3, 1000 Скопје, и е активно само во сегментите услуги  и модернизација за 

лифтови. 

 

ТК Елеватор Топко ГмбХ, е германска мултинационална инженерска компанија активна 

во проектирањето, инсталирањето и одржувањето лифтови, ескалатори, подвижни патеки, 

домашни подигнувачи, патнички мостови за качување за аеродроми и морски пристаништа, 

скалишни лифтови, платформски лифтови, напредни визуелни системи за насочување при 

паркирање на воздухоплови и опрема за копнено опслужување на аеродроми.  

Основана во 1860 тите и со седиште во Дизелдорф, ТК Елеватор Топко ГмбХ, работи на 

глобално ниво и има околу 50.000 вработени, вклучувајќи 25.000 сервисни техничари и 

водејќи повеќе од 1.000 центри за поддршка ширум светот. 

 

ТК Елеватор Топко ГмбХ, нема регистрирано зависно друштво во Република Северна 

Македонија, и самата компанија не изведува никакви активности од сегментите нови 

инсталации, услуги или модернизација во Република Северна Македонија.  

Дејноста на ТК Елеватор Топко ГмбХ, во Република Северна Македонија се состои од мал 

број на продажби на опрема за лифтови и ескалатори и поврзани резервни делови на 

независен домашен дистрибутер, како и мал број на директни продажби на резервни делови 

на други индивидуални купувачи. 

 

 

Според подносителот на известувањето за оценка на предметната концентрација, 

релевантниот пазар би можел да се дефинираат како пазарот за инсталирање нови лифтови, 



 

 

одржување и поправка, како и модернизација на лифтови, и пазарот за инсталирање нови 

ескалатори, одржување и поправка, како и модернизација на ескалатори на територијата на 

Република Северна Македонија. 

 

Врз основа на прелиминарното испитување Комисијата утврди дека предметната 

концентрација може да потпадне под одредбите на Законот за заштита на 

конкуренцијата. Сепак конечната одлука по ова прашање е резервирана. 

Комисијата ги повикува заинтересираните трети страни да достават забелешки и 

мислења за оваа концентрација до Комисијата. Забелешките и мислењата на 

заинтересираните трети страни можат да се испратат на адреса: ул. „Св. Кирил и 

Методиј“ бр.54, Скопје или по e-mail: kzk@kzk.gov.mk и истите треба да пристигнат до 

Комисијата во рок од 10 дена од денот на објавување на ова известување. 

26.10.2026 година  

Скопје 

 

 


